
Numri i lëndës: 2021:200655 

Datë: 22.03.2024 

Numri i dokumentit:     05490707 

 

                                                                                                                            C.nr.2258/21 

 

  GJYKATA THEMELORE NË PEJË, Departamenti i Përgjithshëm, sipas gjyqtares 

Afërdita Mulhaxha, në çështjen juridiko civile të paditësit P.I., nga A., R. e S., të cilin e 

përfaqëson i autorizuari Mustafë Malloku, avokat në Pejë, kundër të paditurit Sh.P., nga fshati 

Z., K. e P., të cilin e përfaqëson R.M., nga Peja, me autorizim të noterizuar, për shkak të 

vërtetimit të drejtës së pronësisë, vlera e kontestit 1.000€, pas mbajtjes së shqyrtimit kryesor me 

dt.21.03.2024, në prezencën e të autorizuarve të palëve ndërgjyqëse, muarr dhe shpalli këtë:        

                 

A K T G J Y K I M 

NË BAZË TË PRANIMIT 

 

  VËRTETOHET se i padituri Sh.P., nga fshati Z., K. e P., si trashëgimtarë ligjorë i radhës 

së parë të trashëgimisë pas vdekjes së babait të tij S.P.,  është pronarë i ngastrës kadastrale me 

nr.1../3, në sip. prej 643m². me kulturë kullosë ZK Z.  

  OBLIGOHET i padituri Sh.P., nga fshati Z., K. e P., që patundshmërinë më saktë të 

precizuar si në pikën I të dispozitivit të këtij aktgjykimi, e cila evidentohet në emër të 

paraardhësit të paditësit P.I., nga A., R. e S., t’a regjistrojë në regjistrin e paluajtshmërive, pranë 

Zyrës Komunale Kadastrale, në Pejë, në emër të tij në afat prej 15 ditësh, nga dita e marrjes së 

aktgjykimit. 

 

 Secila palë i bartë shpenzimet e veta procedurale.  

 

                                                            A r s y e t i m  

 

  Paditësi me padi, gjatë shqyrtimit kryesor e nëpërmjet të autorizuarit të tij, ka  parashtruar 

se pronar i patundshmërisë kontestuese ishte babai i tij tani i ndjeri R., i cili ka vdekur në vitin 

1982, dhe se trashëgimtarë i tij i vetëm është këtu paditësi. 

  Ka sqaruar se i ndjeri R. pronën lëndore i’a kishte shitur në vitin 1981 paraardhësit të të 

paditurit-babait-tani të ndjerit S.P., për çmimin kushtues prej 1.450.000din. të atëhershëm 

jugosllav, për këtë shitblerje kanë përpiluar kontratë me shkrim, ku pastaj pas pagesës së çmimit 

kushtues, i padituri Sh. si trashëgimtarë i vetëm i tani të ndjerit S., ka hyrë në posedim të qetë 

dhe faktik, dhe e mbanë ai.  

   Ka cekur se pas vdekjes së titullarit të pronës, paditësi si trashëgimtar i tij ushtron padi 

kundër të paditurit dhe nënës së tij tani të ndjerës C., me qëllim që pronën e blerë nga paraardhësi 

i të paditurit, ta bartin në emër të tyre, dhe kjo padi është aprovuar me Aktgjykimin C.nr..../11, 

të dt.28.01.2024, në të cilin aktgjykim nuk është përfshirë edhe parcela lëndore, me nr...3/3 me 

kulturë kullosë e në sip prej 643m², e cila ishte shitur sikurse parcelat tjera të cekura në 

aktgjykimin e përmendur më lartë, se paditësi ka interes juridik që edhe kjo pronë të bartet në 

emër të paditurit, pasi që janë kryer të gjitha prestacionet që në vitin 1981, ashtu sikurse edhe i 

padituri Sh. i cili pas vdekjes së babait është i vetmi trashëgimtarë i tij, ka propozuar që pas 

nxjerrjes së provave nga padia, gjykata, të aprovoi kërkesëpadinë si të bazuar. 

 

   I padituri Sh. si trashëgimtarë i vetëm i babait të tij, në përgjigje në padi të dhënë gjatë 

shqyrtimit kryesor e nëpërmes të autorizuarit të tij, ka deklaruar se babai i tij tani i ndjerit S., e 

kishte blerë këtë pronë në vitin 1981, nga paraardhësi i paditësit tani i ndjeri R., dhe nuk i ka 

kundërshtuar thëniet e palës paditëse që janë thënë në padi, e as ato që janë dhënë gjatë shqyrtimit 

kryesor, nuk ka propozuar që të administrohen provat, pasi që për të paditurin ato nuk janë 

kontestuese, andaj, për këtë i ka propozuar gjykatës që të bie aktgjykim në bazë të pohimit, edhe 

pa i administruar provat.  

 

 Pasi që e padituria e ka pranuar në tërësi kërkesë padinë, atëherë gjykata pa shqyrtim të 

mëtejmë merr aktgjykim në bazë të pohimit, në kuptim të nenit 148 të LPK dhe vendosi si më 

lartë. 

NGA GJYKATA THEMELORE NË PEJË, C.nr.2258/21, me dt.21.03.2024. 

 

                                                                                                                   Gj y q t a r j a, 

                                                                                                              Afërdita Mulhaxha  

                                                       

KËSHILLA JURIDIKE: 

 Meqë palët kanë hekur dorë nga ankesa, 

 aktgjykimi bëhet i plotfuqishëm në  ditën e marrjes. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


